
				এই পাতাটির মুদ্রণ সংশোধন করা প্রয়োজন। 
২৩৭
so


	* * রমার বিয়ে

(>) রমার পিতা মিঃ সোম আগ্রার যে-দুর্গ-প্রাসাদের অধিকারী হইয়াছিল, তাহা সম্রাট আকবরের রাজত্বকালে নির্মিত হইয়াছিল। এই দুর্গ-প্রাসাদের অভ্যন্তরে সুড়ঙ্গ-পথ দসু্যু মোহন কর্তৃক আবিষ্কৃত হইয়াছিল সত্য, কিন্তু সুড়ঙ্গের অভ্যন্তরে যে ধনাগারের অত্যুস্তুত কাহিনী সারা ভারতবর্ষে প্রচারিত হইয়াছিল, তাহার সন্ধান মেলে নাই।
মিঃ সোম এই ভাবিয়া মনে সান্তুনা পাইয়াছিলেন যে, ধনাগারের কাহিনী নিছক কল্পনাপ্রসূত, ইহার মধ্যে সত্যের লেশমাত্রও নাই। সুতরাং সেজন্য কোন উদ্বেগ কি উৎকণ্ঠা এই পরিবারটির কাহারও মনে স্থান পায় নাই।
পুত্র সরোজের বন্ধু উৎপল ছদ্মবেশী মোহন বলিয়া প্রমাণিত হওয়ায় এবং তদবধি কন্যা রমার মানসিক ও দৈহিক বিপুল পরিবর্তন ঘটায়, মিঃ সোম আগ্রার প্রাসাদ বর্তমানে ত্যাগ করিয়া কিছুদিনের জন্য কলকাতায় গিয়া বাস করিবার সঙ্কল্প করিলেন এবং সকল বন্দোবস্ত শেষ করিয়া যাহাতে দ্রুত আগ্রা ত্যাগ করা যায়, তদ্বিষয়ে অবহিত হইলেন।
একদিন যখন তিনি বহুকাল যাবৎ অব্যবহৃত এক লৌহ-সিন্দুকের কাগজ-পত্র পরীক্ষা করিয়া দেখিতেছিলেন, তখন সাঙ্কেতিক লিপিভরা একখানি দলিল দেখিতে পাইলেন। কিন্তু তিনি দলিলের একবৰ্ণও বুঝতে পারলেননাদলিলখনি পুত্রের হাতেদিয়া কহিলেন “কিছু বুঝতে পারিস, সরো ?” ్యువి"
সরোজ নিবিষ্ট চিত্তে দলিলখানি পরীক্ষা করিয়া কহিল,-“দেখতে অবিকল সুড়ঙ্গসাঙ্কেতিক দলিলের মত হ’লেও, এর চিহ্ন ও সাঙ্কেতিক শব্দ সব ভিন্ন জাতের। আবার কি কোন সুড়ঙ্গ আছে না-কি?”
কোন এক সময়ে রমা আসিয়া অগ্রজের পাশ্বে দাড়াইয়াছিল; কহিল, “একমাত্র মিঃ বেকার বোধহয় বলতে পারেন।”
সরোজ অপেক্ষাকৃত নিম্নস্বরে কহিল, “আর পারেন মোহন।” মিঃ সোম অন্যান্য দলিল-পত্রে মন সন্নিবেশ করিয়াছিলেন;তিনি পুত্রের উক্তি শুনিতে পাইলেন না। কিন্তু রমার মুখ নিমিষের মধ্যে বিবর্ণ হইয়া উঠিল। সে একটিও কথা না বলিয়া ধীরে ধীরে কক্ষ ত্যাগ করিয়া চলিয়া গেল।











[image: ]

[image: ]

'https://bn.wikisource.org/w/index.php?title=পাতা:মোহন_অম্নিবাস_প্রথম_খণ্ড.pdf/২৩৬&oldid=1340862' থেকে আনীত


				
			

			
			

		
		
		  
  	
  		 
 
  		
  				০৯:৫০, ১১ জুলাই ২০১৮ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ০৯:৫০টার সময়, ১১ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








